
1. ՀՀ արդարադատության նախարարություն

	15.12.2025թ.

	
	N /27.3/57274-2025

	1․ Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հարկ ենք համարում հայտնել, որ Հայաստանի Հանրապետության կառավարության 2014 թվականի հունվարի 30-ի N 145-Ն որոշման նախաբանում՝ որպես որոշման ընդունման լիազորող նորմ հղում է կատարված «Սոցիալական աջակցության մասին» օրենքի 31-րդ հոդվածի 5-րդ և 36.2-րդ հոդվածի 3-րդ մասերին։ Նշվածը օրենքը «Սոցիալական աջակցության մասին» 2024 թվականի հոկտեմբերի 24-ի ՀՕ-414-Ն օրենքի 59-րդ հոդվածի 6-րդ մասով ուժը կորցրած է ճանաչվել: Այս կապակցությամբ, անհրաժեշտ է նկատի ունենալ, որ ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հաշվի առնելով վերոգրյալը՝ գտնում ենք, որ Նախագծի 1-ին կետով նախատեսված փոփոխություններն հնարավոր կլինի կատարել միայն Հայաստանի Հանրապետության կառավարության 2014 թվականի հունվարի 30-ի N 145-Ն որոշման նախաբանում լիազորող նորմը լրացնելու հետ միաժամանակ:

 
2․ Նախագծի 1-ին կետում «30-ի» թվից հետո և «N 145-Ն» բառից առաջ անհրաժեշտ է լրացնել չակերտ։
3․ Նախագծի 3-րդ կետի «2004 թվականի մարտի 4-ի N 318-Ն,» բառերը և կետադրական նշանն անհրաժեշտ է հանել՝ նկատի ունենալով Հայաստանի Հանրապետության կառավարության 2025 թվականի ապրիլի 3-ի թիվ 386-Ն որոշման 1-ին կետի 2-րդ ենթակետը։
4․Նախագծի 3-րդ կետի 1-ին ենթակետում «խմբագրել հետևյալ բովանդակությամբ» բառերն անհրաժեշտ է փոխարինել «շարադրել հետևյալ խմբագրությամբ» բառերով։
5․Նախագծի 3-րդ կետի 3-րդ ենթակետի «բ» պարբերությամբ նախատեսվում է Հայաստանի Հանրապետության կառավարության 2025 թվականի հունվարի 9-ի թիվ 27-Ն որոշման N 1 Հավելվածի 37-րդ կետի 1-ին ենթակետում «ուսուցմամբ» բառից հետո լրացնել «(այդ թվում՝ հանրակրթական ուսումնական հաստատությունում)» բառերը։ 
Նշված լրացման արդյունքում 37-րդ կետի 1-ին ենթակետը կունենա հետևյալ բովանդակությունը․
« 37․ Ընտանիքի աշխատունակ, բայց չաշխատող անդամներին եկամտի վերագրման կանոններն են․
1) եկամտի վերագրում չի կատարվում, եթե ընտանիքի աշխատունակ, բայց չաշխատող անդամը 18 տարեկանից մինչև 22 տարեկանը ներառյալ առկա ուսուցմամբ (այդ թվում՝ հանրակրթական ուսումնական հաստատությունում)  սովորող է կամ 30 և ավելի շաբաթական հղի կին կամ մինչև 2 տարեկան երեխա խնամող անձ է, ինչպես նաև եթե ընտանիքի աշխատունակ, բայց չաշխատող անդամը ընդգրկված է զբաղվածության պետական ծրագրերում՝ ծրագրի ամբողջ ժամանակահատվածի ընթացքում․»։
Այս կապակցությամբ հարկ է անդրադառնալ Հայաստանի Հանրապետության կրթության և գիտության նախարարի 2010 թվականի նոյեմբերի 24-ի թիվ 1640-Ն հրամանի հավելվածի 32-րդ կետին, համաձայն որի՝ մինչև տվյալ օրացուցային տարվա դեկտեմբերի 31-ը ներառյալ 19 տարին լրացած (լրացող), հաստատություն չհաճախած կամ կրթական որևէ մակարդակում ուսումն ընդհատած սովորողը հանրակրթական հիմնական ծրագրերը կարող է յուրացնել ինքնակրթությամբ կամ հեռավար ուսուցման ձևով և Նախարարության սահմանած կարգով ստանալ հիմնական կրթության վկայական և (կամ) միջնակարգ կրթության ատեստատ: 
Վերոգրյալի համատեքստում պարզաբանման և լրացուցիչ հիմնավորման կարիք ունի «մինչև 22 տարեկանը ներառյալ առկա ուսուցմամբ հանրակրթական ուսումնական հաստատությունում սովորողի» վերաբերյալ կարգավորումը։
	1. Չի ընդունվել:
Համաձայն «Սոցիալական աջակցության մասին» 2024 թվականի հոկտեմբերի 24-ի ՀՕ-414-Ն օրենքի 59-րդ հոդվածի 2-րդ մասի՝ անապահովության գնահատման հետ կապված դրույթներն ուժի մեջ են մտնում պաշտոնական հրապարակմանը հաջորդող օրվանից և գործում են Կառավարության որոշմամբ սահմանված ժամկետներում` Կառավարության որոշմամբ սահմանված մարզում կամ մարզերում կամ Երևան քաղաքում։ Համաձայն վերոգրյալի՝ ՀՀ կառավարության 2014 թվականի հունվարի 30-ի N 145-Ն որոշումն ուժը կորցնում է մասնակի` Կոտայքի և Սյունիքի մարզերում 09.01.25 N 27-Ն որոշման 23-րդ կետի 1-ին ենթակետի համաձայն, իսկ Արարատի, Արագածոտնի, Արմավիրի, Լոռու, Գեղարքունիքի, Շիրակի, Վայոց ձորի, Տավուշի մարզերում և Երևան քաղաքում նույն կետի 2-րդ ենթակետի համաձայն:  

2. Ընդունվել է:

3. Ընդունվել է:



4. Ընդունվել է:


5. Ընդունվել է:
Նախագծի 3-րդ կետի 3-րդ ենթակետի «բ» պարբերությունը և Նախագծի հիմնավորումը լրամշակվել են: Մասնավորապես հստակեցվել է, որ եկամտի վերագրում չի կատարվի նաև 18 տարին լրացած, սակայն դեռևս հանրակրթական ուսումնական հաստատությունում սովորողների համար:




	
2. ՀՀ տարածքային կառավարման և ենթակառուցվածքների նախարարություն

	27.11.2025թ.

	
	N ԴԽ/15.3/40925-2025

	Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին ՀՀ կառավարության որոշման նախագիծը քննարկվել է ՀՀ մարզպետների աշշխատակազմերի հետ։
Քննարկման արդյունքներով տեղեկացնում ենք, որ նախագծի վերաբերյալ առաջարկություններ չունենք։
	Ընդունվել է ի գիտություն:

	
3. ՀՀ կրթության, գիտության, մշակույթի և սպորտի նախարարություն

	25.11.2025թ.

	
	N 01/18.2/39205-2025

	   Ձեզ եմ ներկայացնում Կրթության, գիտության, մշակույթի և սպորտի նախարարության առաջարկությունները Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ:
   1. Նախագծի 3-րդ կետի 2-րդ ենթակետում առաջարկվում է հանել կրկնվող ա. հունվարի բառը փոխարինել հուլիսի բառով. բառերը, որով պայմանավորված անհրաժեշտ է ուղղել նաև պարբերությունների հերթականությունը:



   2. Նախագծի 3-րդ կետի 3-րդ ենթակետի բ. պարբերությունում ենթակետը բառը փոխարինել ենթակետում բառով, իսկ նույն պարբերությունում բառերով բառը փոխարինել բառերը բառով:
   3. Նախագիծը անհրաժեշտ է համապատասխանեցնել Նորմատիվ իրավական ակտերի մասին օրենքի 11-րդ հոդվածի 1-ին մասի 6-րդ կետին:
	




Չի ընդունվել:
Նշված ենթակետի «ա» բարբերությամբ փոփոխություն է կատարվում ՀՀ կառավարության 2025 թվականի հունվարի 9-ի N 27-Ն որոշման 23-րդ կետում, իսկ «բ» պարբերությամբ՝ այդ կետի «ա» պարբերությունում:
Ընդունվել է: 


Ընդունվել է: 

	
4. ՀՀ ներքին գործերի նախարարություն

	27.11.2025թ.

	
	N 43/6/329327-25

	Ի պատասխան Ձեր` 18․11․2025թ․ թիվ ԱԹ/ԱՀ-2-3/33381-2025 գրության՝ ՀՀ ներքին  գործերի նախարարությունում քննարկվել է Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն:
 

	
5. ՀՀ կադաստրի կոմիտե

	27.11.2025թ.

	
	N ՍԹ/21921-2025

	   Ի պատասխան Կադաստրի կոմիտե հասցեագրված Ձեր 2025 թվականի նոյեմբերի 18-ի N ԱԹ/ԱՀ-2-3/33381-2025 գրության՝ հայտնում ենք, որ «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն:



	
6. ՀՀ վիճակագրական կոմիտե

	25.11.2025թ.

	
	N ՎԿ/2-03/4267-2025

	Ի պատասխան Ձեր 19.11.2025թ. թիվ ԱԹ/ԱՀ-2-3/33381-2025 գրության, սույնով առաջարկվում է Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին ՀՀ կառավարության որոշման նախագծի հիմնավորման 1-ին կետի 1.1՝ «Կարգավորման հարաբերությունների ներկա վիճակը և առկա խնդիրները» ենթակետի 2-րդ պարբերությամբ ներկայացված բովանդակությունը փոխարինել Անհրաժեշտություն է առաջացել վերանայելու 2026 թվականի համար անապահովության նպաստ ստանալու իրավունք տվող սահմանային շեմը, քանի որ Պետական նպաստների մասին օրենքի 13-րդ հոդվածի 4-րդ մասի համաձայն՝ անապահովության նպաստ ստանալու իրավունք տվող սահմանային շեմը սահմանվում է՝ հիմք ընդունելով ՀՀ վիճակագրական կոմիտեի՝ տնային տնտեսությունների կենսապայմանների ամբողջացված հետազոտությունների տվյալներով նախորդ տարվա երրորդ եռամսյակի միջին գներով հաշվարկված նվազագույն պարենային զամբյուղի ամսական արժեքի նկատմամբ հաշվարկված տոկոսը, ինչպես նաև այն որ 2025 թվականի երրորդ եռամսյակի միջին գներով հաշվարկված նվազագույն պարենային զամբյուղի ամսական արժեքը կազմել է 35875 դրամ` 2024 թվականի համապատասխան ցուցանիշի՝ 34581 դրամի փոխարեն բառերով:
Միաժամանակ, հարկ է նշել, որ ՀՀ վիճակագրական կոմիտեի կողմից հրապարակված նվազագույն պարենային զամբյուղի վերաբերյալ նշված ցուցանիշները վերաբերում են Համաշխարհային բանկի մեթոդաբանությամբ` ըստ 2019 թ.-ի Արմստատի կողմից 5184 մասնավոր տնային տնտեսություններում իրականացված տնային տնտեսությունների կենսապայմանների ամբողջացված հետազոտության արդյունքներով փաստացի սպառման հիման վրա ձևավորված զամբյուղում ներառված մեկ ամսում մեկ մեծահասակի հաշվով սպառված սննդամթերքի արժեքին՝ գնահատված Սպառողական գների ինդեքսի հաշվարկման նպատակով ՀՀ սպառողական շուկայի բազային առևտրային կազմակերպություններում ամսական պարբերականությամբ իրականացվող գների մշտադիտարկման արդյունքում ձևավորված միջին եռամսյակային գներով:
	Ընդունվել է: 




	
7. ՀՀ պետական եկամուտների կոմիտե

	28.11.2025թ.

	
	N 01/3-3/71429-2025

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է ի գիտություն:

	
8. ՀՀ ֆինանսների նախարարություն

	17.12.2025թ.

	
	N 
01/34/27175-2025

	Ձեր 18.03.2025թ. N ԱԹ/ԱՀ-2-3/33381-2025 գրությամբ ներկայացված՝ «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1.	Նախագծի ընդունմամբ նախատեսվում է կարգավորել ընտանիքի  անապահովության գնահատման նոր համակարգի (այսուհետ՝ Համակարգ) հետ կապված հարաբերությունները և վերանայել ողջ հանրապետությունում վերջինիս ներդրման ժամկետները՝ նախատեսված 01.01.2026թ.-ի փոխարեն սահմանելով 01.07.2026թ.-ը: 
Հարկ է նշել, որ Համակարգի ներդրման առանցքային նպատակներից է եղել տրամադրվող օգնությունը առավել հասցեական և շահառուների համար թիրախային դարձնելը՝ միաժամանակ ապահովելով նաև նպաստի միջին մեծության աճ:
Այդ նպատակով 2026թ. պետական բյուջեի պլանավորման հիմքում դրվել է այն կանխադրույթը, որ Համակարգը 01.01.2026թ.-ից կներդրվի ողջ հանրապետությունում, իսկ վերջինիս ներդրման ժամկետների փոփոխությամբ պայմանավորված՝ կարող է տեղի ունենալ նաև ֆինանսավորման չափերի փոփոխություն:
Այդ կապակցությամբ առաջարկում ենք տրամադրել ֆինանսական ազդեցության գնահատական՝ ներկայացնելով, թե որքան խնայողություն կառաջանա 2026թ.-ի առաջին 6 ամիսներին պիլոտավորումը միայն 2 մարզերում շարունակելու արդյունքում:
Միաժամանակ հայտնում ենք, որ Նախագծի հիմնավորումներում բացահայտված չեն այն օբյեկտիվ փաստարկներն ու պատճառաբանությունները, որոնք հիմք են հանդիսացել Համակարգի մեկնարկը 6 ամսով հետաձգելու և առաջարկվող ժամկետում առկա խոչընդոտները կարգավորելու համար:








2.	Նախագծով առաջարկվում է նաև վերանայել 2026թ.-ի համար անապահովության նպաստ ստանալու իրավունք տվող սահմանային շեմը, քանի որ Պետական նպաստների մասին օրենքի 13-րդ հոդվածի 4-րդ մասի համաձայն՝ վերջինս սահմանվում է՝ հիմք ընդունելով ՀՀ վիճակագրական կոմիտեի՝ տնային տնտեսությունների կենսապայմանների ամբողջացված հետազոտությունների տվյալներով նախորդ տարվա երրորդ եռամսյակի համար հաշվարկված և հրապարակված նվազագույն պարենային զամբյուղի արժեքի նկատմամբ հաշվարկված տոկոսը, որը 2026թ.-ի համար, ըստ ՀՀ վիճակագրական կոմիտեի տրամադրած տվյալների, կազմում է 35,875 դրամ` 2025թ.-ի 34,581 դրամի փոխարեն:
Վերոգրյալի առնչությամբ հարկ է նշել, որ համաձայն ՀՀ կառավարության 09.01.2025թ.-ի N 27-Ն որոշման՝ անապահովության նպաստ ստանալու իրավունք տվող սահմանային շեմի ցուցանիշը հաշվարկման հիմք է հանդիսանում ինչպես անապահովության նպաստի ամսական հիմնական չափի որոշման, այնպես էլ հավելման չափերի հաշվարկման համար:
Հետևաբար, քանի որ նշված ցուցանիշը միաժամանակ հանդիսանում է նաև հաշվարկի բաղադրիչ՝ ուստի ակնհայտ է նաև վերջինիս ավելացման հետևանքով վճարվող նպաստի չափի ավելացման հանգամանքը, որն էլ ինքնին հանգեցնելու է 2026թ.-ի պետական բյուջեով նախատեսված ֆինանսավորման չափերի ավելացմանը: Մինչդեռ Նախագծի հիմնավորմամբ՝ վերջինիս ընդունման դեպքում ՀՀ պետական բյուջեում ծախսերի ավելացում չի նախատեսվում: Ուստի խնդրում ենք Նախագծի հիմնավորմամբ ներկայացնել այն հիմնավոր փաստարկներն ու հաշվարկները, որոնք կհավաստեն լրացուցիչ ֆինանսական ռեսուրսի կարիքի բացակայությունը:
Հաշվի առնելով վերոգրյալը՝ հայտնում ենք, որ վերոհիշյալ տեղեկատվության առկայության պայմաններում հնարավոր կլինի Նախագծի վերաբերյալ ներկայացնել հիմնավորված դիրքորոշում:
	



1. Ընդունվել է ի գիտություն:
Անապահովության գնահատման նոր համակարգի՝ ողջ հանրապետությունում ներդնելու ժամկետների վերանայումը պայմանավորված է պիլոտային 2 մարզերում կատարված աշխատանքների նախնական գնահատման արդյունքում առաջացած խնդիրների կարգավորման, լավարկման, ինչպես նաև այդ համակարգին սահուն անցման հանգամանքներով: Միաժամանակ լրացուցիչ ժամանակ է ենթադրում նաև տեղեկատվական համակարգերի ամբողջական թվայնացումը և տվյալների փոխանակման գործընթացի արդյունավետության բարձրացումը:
Հիմք ընդունելով պիլոտային մարզերում կատարված աշխատանքների վերջնական գնահատման արդյունքնեը՝ անապահովության գնահատման նոր համակարգը ողջ հանրապետությունում ներդնելուց առաջ կմշակվի և կշրջանառվի ՀՀ կառավարության համապատասխան որոշման նախագիծ՝ այն քննարկելով բոլոր շահագրգիռ մարմինների (համապատասխան հաշվարկների մասով նաև ՀՀ ֆինանսների նախարարության) հետ:
2. Ընդունվել է ի գիտություն:
ՀՀ 2026 թվականի պետական բյուջեով ընտանիքի կենսամակարդակի բարձրացմանն ուղղված նպաստների (այդ թվում նաև հրատապ օգնության) վճարման համար հատկացվել է շուրջ 24,5 մլրդ դրամ: Կանխատեսվել է, որ նպաստ ստացող ընտանիքների թիվը կկազմի 45968՝ 35259 դրամ պարենային զամբյուղի հաշվարկով: 2025թ. նոյեմբեր ամսվա տվյալներով, ընտանեկան կամ սոցիալական նպաստ ստացող ընտանիքների թիվը կազմել է 49864 (նպաստի միջին չափը կազմել է 31857 դրամ), իսկ եռամսյակային հրատապ օգնություն ստացող ընտանիքների թիվը՝ 2450, որոնց վճարման համար ՀՀ պետական բյուջեից հատկացվել է 1,638,869.0 հազ. դրամ:
Նույն ամսվա տվյալներով անապահովության նպաստ ստացող ընտանիքների թիվը կազմել է 690 (նպաստի միջին չափը կազմել է 78961 դրամ), իսկ եռամսյա հրատապ օգնություն ստացող ընտանիքների թիվը՝ 460, որոնց վճարման համար ՀՀ պետական բյուջեից հատկացվել է 63,683.5 հազ. դրամ:
Այսպիսով 2025 թ. նոյեմբեր ամսվա տվյալներով  ՀՀ պետական բյուջեից ընտանիքի կենսամակարդակի բարձրացմանն ուղղված նպաստների վճարման համար հատկացվել է շուրջ 1,7 մլրդ դրամ:
Ելնելով վերոգրյալից՝ Նախագծի ընդունումը որևէ կերպ չի կարող հանգեցնել 2026թ.-ի պետական բյուջեով նախատեսված ֆինանսավորման չափերի ավելացմանը:  



